
Vedtekter for Masfjorden frivilligsentral 
Forslag til vedtak i kommunestyret 16.september 2022 

 

 

Målsetting.   
• Masfjorden frivilligsentral er ein møteplass for dei som driv frivillig arbeid. 

• Frivilligsentralen skal gjennom å stimulera til frivillig arbeid, bidra til å utvikla eit levande 

lokalmiljø der folk møtest, deltek aktivt, samarbeider, bruker evner, utviklar interesser, og 

tek medansvar i ulike oppgåver. 

• Frivilligsentralen er for alle innbyggjarar i alle aldrar, og på tvers av generasjonar. 

• Frivilligsentralen sine tenester skal vera eit supplement til offentlege og private tilbod. 

• Frivilligsentralen skal fremja og utvikla frivillig innsats til det beste for enkeltpersonar, 

grupper, organisasjonsliv og lokalmiljø i Masfjorden kommune. 

• Frivilligsentralen skal bidra til å auka livskvalitet for innbyggjarane. 

 
.  

Organisering og eigarskap. 
• Masfjorden kommune eig 

Masfjorden frivilligsentral, 

og driv denne i samarbeid 

med lag, organisasjonar 

og uorganiserte frivillige. 

• Frivilligsentralen inngår I 

kommunen sitt budsjett- og 

rekneskap. Utgifter og 

inntekter til sentralen skal 

synast der.  

• Kommunen har 

arbeidsgjevaransvar for 

frivilligkoordinator og andre 

tilsette. 

• Frivilligkoordinator har 

ansvar for den daglege drifta 

av frivilligsentralen. 

• Årleg fellesmøte for frivillige 

lag og organisasjonar er 

rådgjevande organ for 

Frivilligsentralen. Årsmøtet 

vel ei ressursgruppe som skal 

støtte og gje råd til 

frivilligkoordinator i arbeidet. 



Viktige oppgåver.  
Frivilligsentralen skal utvikla aktivitet og tilbod drive i eigen regi, og bidra til samarbeid med og 

mellom frivillige, lag og organisasjonar, næringsliv, kommunen og andre, som til dømes Nav og 

Einekavane. 

 
Sentralen skal: 

• Arbeide for å ha oppdatert oversikt over kva innbyggjarar i Masfjorden ynskjer og treng av 

tilbod og ordningar som kan organiserast som frivillig innsats. 

• Inspirere til frivillig innsats og samarbeid i lokalmiljøet. 

• Leggja til rette for at alle som ønskjer det skal kunne delta som frivillige. 

• Sørgje for utvikling av bredde og variasjon i aktivitetstilbodet. 

• Prioritere frivillig innsats for personar der behov i liten grad er dekka. 

• Informere om frivillig arbeid, og gje råd og rettleiing om dette. 

• Bidra til auka verdsetjing av frivillig arbeid. 

 
Prinsipp for arbeidet.  

• Frivillige skal kunne delta på eigne premisser, utifrå eigne interesser, føresetnader og evner, 

og bestemmer sjølve omfanget av arbeidet. 

• All aktivitet skal vera kjenneteikna av inkludering, likeverd, medverknad, og motverke 

diskriminering. 

• Behovet for og ynskje om frivillig innsats skal vere styrande for innhald og aktiviteter i 

sentralen. 

• Frivilligsentralen skal ikkje erstatta lovpålagte offentlege oppgåver. 

• Frivillig arbeidet er uløna, men sentralen kan dekke faktiske utgifter etter avtale. 

 
 
 

Årleg fellesmøte lag og organisasjonar 

Frivilligsentralen skal gjennomføre årleg fellesmøte med lag og organisasjonar som er involvert 
i det frivillige arbeidet i kommunen. 

• Fellesmøtet skal vera eit møtepunkt og ein arena for dialog og samskaping mellom 

ansvarlege og involverte i sentralen, og gje råd om drift til kommunen. 

• Fellesmøtet kan gje innspel som gjeld planar og satsingsområde for drift og utvikling 
av sentralen og anna aktuelt frivillig arbeid i kommunen. 

• Fellesmøtet skal utpeike ressursgruppe som skal støtte frivilligkoordinator i arbeidet 
med planlegging av aktivitetar. 

• Fellesmøtet vert halde innan utgangen av februar. 



Frivilligkoordinator  

• er tilsett i Masfjorden kommune. 
• er delegert ansvar og oppgåver for dagleg drift og utvikling av sentralen 
• skal sjå til at sentralen blir driven i samsvar med gjeldande lovverk, nasjonale retningslinjer, 

eigne vedtekter, planar og avtaler. 

• organiserer arbeidet i sentralen og fordeler oppgåver til andre. 

• skal følgje opp planlagde aktivitetar. 
 
 

 

Frivilligpris 

• Frivilligprisen kan delast ut kvart år eller når Formannskapet gjer vedtak om slik tildeling. 

• Føremålet med prisen er å synleggjere frivillig arbeid i Masfjorden kommune og å inspirere 

til frivillig innsats. 

• Frivilligprisen kan delast ut til ein person, ei lokal foreining eller ei gruppe som har 

utmerka seg med frivillig, ubetalt innsats, engasjement, initiativ og pågangsmot til beste 

for enkeltpersonar, grupper eller samfunnet. 

 
 

 

Vedtektene har verknad frå og med 1.1.2023.  


